
PINAPALAWAK NG HUD ANG MULTI-LINGUAL NITONG WEBSITE UPANG TULUNGAN ANG MGA PAMILYANG LIMITADO ANG KAHUSAYAN SA INGLES (LIMITED ENGLISH PROFICIENT) NA MAGKAROON NG PARAANG MAGAMIT ANG MGA PROGRAMA NG HUD 

Ang bagong website ay nag-aalok ng salin ng mga Napakahalagang Dokumento ng HUD nang Walang Bayad

WASHINGTON - Ang Kagawaran ng Pabahay at Pagpapaunlad na Panlunsod ng Estados Unidos (Department of Housing and Urban Development, HUD) ay nagsiwalat ngayon ng pinagbuting website upang maitaguyod ang pantay-pantay na paraang magamit ang mga programa sa pabahay sa pamamagitan ng mahahalagang dokumento ng HUD sa 12 iba't ibang wika. Ang pinalawak na Limitadong Kahusayan sa Ingles (Limited English Proficiency, LEP) na website ay nagtatampok ng mga factsheet, mga polyeto sa pabahay at iba pang mga form sa wikang Amharic, Arabic, Armenian, Cambodian, Chinese, Farsi, Pranses, Korean, Portuguese, Pranses, Espanyol, Tagalog, at Vietnamese, bilang karagdagan sa Ingles.

“Sa pagbili o pag-upa ng tahanan, ang pagkuha ng mahahalagang impormasyon sa pabahay ay hindi dapat ibatay sa kung gaano kahusay magsalita ng Ingles ang tao,” ika ni John Trasviña, Pangalawang Kalihim (Assistant Secretary) ng HUD para sa Makatarungang Pabahay at Pantay na Oportunidad (Fair Housing and Equal Opportunity, FHEO). “Ang website na ito ay lubos na nagpapalawak ng kakayahan ng HUD sa pag-alok ng aming mga programa at serbisyo, kahit anupaman ang wikang sinasalita nila.”

 

Ang website ng HUD ay nag-aalok ng mga polyeto ukol sa makatarungang pabahay, mga halimbawang kasunduan para sa upa (lease), impormasyon tungkol sa Programa sa Garantiya sa Mapiling Pabahay (Housing Choice Voucher Program) ng HUD (Seksiyon 8), at polyeto sa Mga Karapatan at Pananagutan ng Residente (Resident Rights and Responsibilities) sa iba't ibang wika. Ang mga dokumentong ito ay walang bayad para sa publiko sa http://www.hud.gov/offices/fheo/promotingfh/lep.cfm
Ang website ng LEP ay tumutugon sa Ehekutibong Kautusan (Executive Order) 13166, na nag-aatas sa lahat ng ahensiyang pederal, lokal at pang-estado na tumatanggap ng pagpopondong pederal na tiyaking ang mga taong may limitadong kakayahan sa wika ay mayroong sapat na paraang makagamit ng mga programa at serbisyo ng pamahalaan.

 

“Ang ibig sabihin ng kahalagahan ng pagmamay-ari ng isang tahanan at makatarungang pabahay ay: dapat na mamuno ang HUD sa larangang ito. Ipagpapatuloy ng HUD ang ating mga pagpupunyagi sa pabibigay-serbisyo sa lahat ng tao sa pamamagitan ng pagsalin ng karagdagang mahahalagang dokumento at pagpapakita ng mga ito sa website,” ika ni Trasviña.

Ang FHEO at ang mga kaakibat (partner) nito sa Programa sa Pagbigay Tulong para sa Makatarungang Pabahay ay nag-iimbestiga ng halos 10,500 reklamo ukol sa diskriminasyon sa pabahay taun-taon. Ang mga taong naniniwalang sila ay mga biktima ng diskriminasyon (pang-aapi o pagtatangi-tangi) sa pabahay ay dapat na makipag-ugnayan sa HUD sa 1-800-669-9777 (boses), 800-927-9275 (TTY). Ang karagdagang impormasyon ay maaaring makuha sa www.hud.gov/fairhousing.

####


Ang HUD ay ahensiya sa pabahay ng bansa na naninindigan sa pagpapatuloy ng pagmamay-ari ng tahanan (homeownership); na naglilikha ng abot-kayang mga oportunidad sa pabahay para sa mga Amerikanong may mababang kita; at sumusuporta sa mga walang bahay, matatanda, mga taong may kapansanan at mga taong nabubuhay dahil sa sakit na AIDS. Isinusulong din ng Kagawaran ang pagpapaunlad sa ekonomiya at komunidad at pinagpatibay nito ang mga batas sa makatarungang pabahay ng bansa. Marami pang impormasyon tungkol sa HUD at ang mga programa nito ang makukuha sa Internet sa www.hud.gov at sa espanol.hud.gov.

